
************************ 
 يوه  آکاشوانی  جموں  ہے  محمد  آصف  تے نصرت تيں  خبر  سنُو۔ 

******************** 
HEADLINES 

۔ليفٹينٹ  گورنر  منوج  سنہا  نے  جموں  يونيورسٹی  مانہہ  طالب  علماں  واسطے  متی  ساری  سہوليات  غو  افتتاح  کيو  ہے۔ ١  
۔  وزير  اعلی  عمر  عبدالله  غو  کہنو  ہے  جے  حکومت  جموں  صوبہ  مانہہ  سياحت  نانہہ  باهدو  دين  غی  وعده  بند  ہے  ٢

بڑا  پروجيکٹاں  ور  کم  جاری  ہے۔  5تے  اس  ويلے    
تيں  پہلاں  تعينات  ہوا  اسُاتزه  نانہہ  ٹيٹ  امتحان  تيں  بار  رکهن  بارے  بل    2019اکتوبر 31ز  اسمبلی  مانہہ  اج۔  قانون  سا٣

 پاس  کيو  گيو  ہے۔ 
اکتوبر  نانہہ  وائيٹ  نائيٹ  کارپس  گا  جی  او  سی  غو عہدو  سنبهاليں  گا۔ 1۔  فوج  گا  ليفٹينٹ  جنرل  موہت  سيٹه   آئينده۴  
۔جسٹس  يش پال  بورنے  نے  جموں  کشمير  تے  لداخ  غی  عدالت  عاليہ  گا  جج غا  طور  ور  حلف ليو  ہے  جسٹس پشپيندر   ۵

 سنگه  بٹی  نے انُ  نانہ  عہده  تے  راضداری  گو  حلف دوايو۔ 
********************* 

LG  JU 
مانہہ  کهيڈ  کمپليکس  تے  کهيڈ  ميدان  سميت  متی  ساری  دوجی   ليفٹينٹ  گورنر  منوج  سنہا  نے  اج  جموں  يونيورسٹی   

سہوليات  گو  افتتاح  کيو  ہے۔اس  موقع  ور  ايل  جی  موصوف  نے  کہيو  جے  ان  سہولتاں  نال  طالب  علم  کهيڈ  سرگرمياں   
غے  نال  نال  وظيفہ  تے  دوجی  سہوليات  وی  ميسر  آويں  غی۔  افتتائی  تقريب  غے  دوران  اتُ  موجود  طالب  علماں  نال   

 خطاب  غے  دوران  جناب  سنہا  نے  مصنوعی  ذہانت  نال  سيکهن  غی  ضرورت  ور  زور  ديتا  واں  اس  طرح  کہيو۔۔۔۔۔۔۔ 
*********************** 

CM  TOURISM 
دسيو  ہے  جے  سياحت  محکمو  جموں  صوبہ  نانہہ  سياحتی    وزير  اعلی  عمر  عبدالله  نے  اج  ايوان  نانہہ  جانکاری  ديتا  واں

طور  ور  ترقی  يافتہ  بنان  غی  خاطر  کم  کررہيو  ہے  ۔انُ  نے  کہيو  جے  سوچيت گڑه  شيو  کهوڑی  ،  سده مہاديو  ،  پتنی   
ترقياتی  پروجيکٹ  زير  تعمير  ہيں  ،  جن  غی    29ٹاپ ،  بسولی  ،  بدهرواه  ،  تے  مانسر  جيسا  دوجا  علاقاں  مانہہ  تقريباً  

ہزار  روپيہ  غی  رقم  خرچ  وے  غی۔ايوان  مانہ  بولتا  واں  وزير  اعلی  نے  کہيو  جے  ان    38لکه   14کروڑ  5لاگت  ور 
انہہ  روزگار  وی  فراہم   پروجيکٹاں  غا  مکمل  ہوجان  نال  مقامی  معشيت  ناں  باهدو  لبے  غو  نالے  بے  روزگار  نوجواناں  ن

 کيو  جے  غو۔وزير  اعلی  نے  اس  طرح  کہيو۔۔۔۔۔۔۔ 
******************** 

ITOO  TET 
سکولی  تعليم  بارے  محکمہ  غی  وزير  سکينہ  اتو  نے  جموں  کشمير  اسمبلی  مانہہ  تعليمی  حقوق  بارے  قانون  مانہہ  ترميم   

تيں  پہلاں    2019اکتوبر 31کيا  جان  غی  خاطر  اک  بل  اج  پيش  کيو۔جس  غے  تحت  اس  بل  مانہہ  منگ  کی  ہے  جے  
تعينات  کيا  گيا  اساتزه  نانہہ  ٹيٹ  امتحان  تيں  بار  رکهيو  جے  بل  غے  ذريعے  مرکزی  حکومت  ور  زور  دتو  گيو  ہے   

م  کی  جے  ايوان  مانہہ  اس  نل  نانہہ  پيش  کتے  ويلے  ممبر   مانہہ  ترمي  23غی  شک  نمبر 2009جے  واه  آر  ٹی ای  ايک
اسمبلی  بلونت  سنگه  منکوٹيہ  ،  رنبير  سنگه  پٹهانيہ،  وحيد  الرحمان  پرا  تے  خورشيد  احمد  شيخ  نے  وی  بحث  مانہہ  حصو  

ليو۔واضع  ره  جے  اس  بل  ور  اسمبلی  غے  دوجے  تہاڑے  وی  اج  بيس جاری  رئی۔    
******************** 

COOP  SOCIETIES  BILL  PASSED 
نانہہ  منظوری    2026جموں  کشمير  قانون ساز  اسمبلی  مانہہ  اج  کاپريٹيو  سوسائٹی  مانہہ  ترميم  کيا  جان  بارے  ترميمی  بل

مانہہ  1989احمد  ڈار  نے  سوسائٹی  غا  ايکٹ    دے  دتی  گئی  ہے  لمی  بيس  چلن  توں  بعد  کاپريٹيو  محکمہ  گا  وزير  جاويد
   ترميم  کرن  غی  خاطر  بل  ايوان  مانہہ  پيش  کيو۔اس  بل  ور  بحث  مانہہ  قانون  ساز  نظام  الدين  بٹ  ،  پون  گپُتا  ،  بلونت 

سنگه  منکوٹيا  ،  ارجن  سنگه  راجو،  تے  راجيو  جسروٹيہ  نے  حصو  ليو۔  بعد  مانہہ  اس  بل  نانہہ  زبانی  ووٹ  غے   
 ذريعے  ايوان  مانہہ  اج  پاس  کردتو  گيو  ہے۔ 

******************** 
XVI  CORPS  GOC 

اکتوبر  نانہہ  نگڑوٹہ    جموں  مانہہ  وائيٹ  نائيٹ  کارپس  گا  جی  او  سی  غو    1فوج  گا  ليفٹينٹ  جنرل  موہت  سيٹه  آئينده  
گا  ۔اس  سلسلہ  مانہہ  آکاشوانی  جموں  گا  مہارا  نمائنده  نے  جانکاری  ديتا  واں  دسيو  ہے  جے  وے  ليفٹينٹ     عہدو  سنبهاليں 

جنرل  پی  کے  مشرا  غی  جگہ  ليں  گا  واضع  ره  جے  جناب  موہت  سيٹه  اس  ويلے  بوٹان  مانہہ  بهارتی  فوج  غی  تربيتی   
  ٹيم  گا  کمانڈ  گا  طور  ور  آپنا  فرائض  انجام  دے  رہيا  ہيں  ۔ياد  ره  جے  وائيٹ  نائيٹ  کاپس  پير  پنجال  خطہ  سميت  جموں 
تے  اکهنور  غا  ميدانی  علاقاں  مانہہ  حفاظت  غی خاطر   نميکلو  کردار  ادا  کررئی  ہے۔    

******************** 
JK  HC  JUDGE  OATH 

پال  بورنے  نے  جموں  کشمير  تے  لداخ  عدالت  عاليہ  مانہہ  جج  غا  عہده  غو  حلف  ليو  ہے  ۔واضع  ره  جے  چيف     يش 
جسٹس  پوشپيندر  سنگه  بٹی  نے  انُ  نانہہ  عہده  تے  راضداری  گو  حلق  دوايو  ہے۔واضع  ره  جے  جسٹس  پش  پال  بورنے  

مانہہ  ضلع  کٹهوعہ  غا  ددواره  باڑو  علاقہ  مانہہ  پيدا  ہوا  تها۔اس  تيں  پہلاں  وے  لہہ،  بارہمولہ،  ادهمپور    1967ستمبر 19 
تے  جموں  مانہہ  ڈسٹرکٹ  سيشن  جج  غا  طور  ور  وی  آپنی  خدمات  انجام  دے  چُکا  ہيں۔    

********************* 
DODA  HORTICULTURE 

تيں  حوصلہ  افزائ  نتاتئج  ملن  تيں  بعد  محکمہ  باغبانی  نے  ڈوڈه  مانہہ  سرد  علاقاں  گا   سيب  تے  اخروٹ  غا  باغات  
پهلاں  غی  کاشت  نانہہ  بدهان  غی  کوشش  تيز  کردتی  ہيں۔مارا  ضلع  نمائنده  غے  مطابق  ،  کساناں  نانہہ  ہنُ  خوبانی  ،   

کيوی  ،  آڑو  ،  آلو  بخارا ،  چيری  ، توت  تے  ديگر    پهلاں  غی  کاشت  غی  ترغيب  دتی  جارئی  ہے۔سرکاری  سکيماں ،   
جن  مانہہ  جامع  زرعی  ترقی  غا  پروگرام،  پر  ڈراپ  مور  کراپ،  تے  جے   کے  سی  آئی  پی  ،  شامل  ہيں  غے  تحت   

وغ  دين  واسطے  بيداری  پروگرام  وی  منعقد  کيا  جارہيا  ہيں  پوداں  غی  جڑ  تے  پودا  فراہم  کيا  جارہيا  ہيں۔باغبانی  نانہہ  فر
،  افسراں  گو  کہنو  ہے  کہ  بکه  بکه  پهلاں  غی  کاشت  تيں  کسان  مکئی  تے  گندم  جيسی  روايتی  فصلاں  ور  انحصار    



کہٹ  کرسکيں  ،  آمدنی  غا  مستقل  مواقع پيدا  کرسکيں  تے  پورا  ڈوڈه  ضلع  مانہہ  باغبانی  گا  شعبہ   نانہہ  مضبوط  بنايو   
جاسکے۔آکاشوانی  گا  خبراں  آلا  شعوبہ  سنگ  گل  کرتا  واں  چيف  ہارٹيکلچر  افسر  ڈوڈه  ،  رگهوناته  ايادهيائے  نے  اس   

 طرح  کہيو۔۔۔۔۔۔۔۔ 
********************** 

WORLD AYURVEDA  DAY 
ووں  آيورويد  تہاڑو   پلک،  کنال  روڈ  ،  جموں  گا  کنونشن  مرکز  11کشمير  غی  جانب  تيں ڈائريکٹوريٹ  آف  آيوش  ،  جموں  

مانہہ  منايو  جے  غو۔صحت  تے  تعليم  غی  وزير  سکينہ اتو  اس  موقع  ور  مہمان  خصوصی  ويں  گی۔اس  سال  يوه  تہاڑو،   
صحت  مند  مستقبل  واسطے  آيورويدا ،  گا  موضوع  غے  تحت  منايو  جارہيو  ہے۔  اس  موقع  ور  پورا مرکزی  زير  انتظام   

علاقہ  مانہہ  صحت  تے  بہتر  زندگی   غا  بارا  مانہہ  لوکاں  مانہہ  بيداری  پيدا  کرن ور  زور  دتو  جے  غو۔تقريب  مانہہ  بکه  
گهريلو  علاج،  پنچ  کرما  ،  آيوش  ور  مبنی  غزا  تے      بکه  معلوماتی  اسٹال  وی  لايا  جيں  گا  ،  جت  دوائياں  آلا  پودا،

پراکرتی  پريکشن  غا  بارا  مانہہ  معلومات  دتی  جيں  غی۔ان  سرگرمياں  غے  ذريعے  جسمانی  تے  ذہنی  صحت  گا  مسائل   
 تيں  نمڑن  مانہہ  آيورويدا  غی  اہميت  نانہہ  اجُاگر  کيو  جے  غو۔ 

********************** 
RAJOURI  HEALTH  DEPT 

راجوری  گا  سرحدی  علاقاں  گا  لوک  جننی  شيشو  سرکشا   کاريہ  کرم  غے  تحت  مفت  طبی  سہوليات  تيں  زياده  فائدو   
اونڈ   چارہيا  ہيں  ۔مرکزی  حکومت  غی  اس  سکيم  غے  تحت  حاملہ  خواتين  نانہہ  مفت  علاج  ،  دوائی ،  طبی  جانچ،  الٹراس

تے  خون  غی  منتقلی  غی  سہوليات  فراہم  کی  جارئی  ہيں  ۔ايک  سال  توڑی  غی  عمر  غا  بچاں  نانہہ  وی  دوائيں  ،  طبی   
ٹيسٹ  تے  اسپتال  پجُان  واسطے  مفت  ٹرانسپورٹ  غی  سہوليات  فراہم  کی  جے۔محکمہ  صحت  نے  يہ  سہوليات  ضلع  گا   

دور  دراز  تے  پسمانده  علاقاں  گا  اسپتالاں  توڑی  وی   پجُائی  ہيں۔خاص  طور  ور  سرحدی  علاقاں  غا  لوک  ان  سہوليات   
تيں  فائدو  چا  رہيا  ہيں  تے  حکومت  غی  اس  مدد   ور  شکريہ  گو  اظہار  کررہيا  ہيں۔اس بارے  مزيد  جانکاری  ديتاواں  ،   

ر  منوہر  رانا  نے  اس  طرح  کہيو۔۔۔۔۔۔۔ چيف  ميڈيکل  افسر  راجوری  ڈاکٹ  
*********************** 

IMP  ANN 
منٹ  غو     10منٹاں  گو  خصوصی  پروگرام  غی  وجہ  تيں 35سامعين  نانہہ  مطلع کيو  جے  کہ  سيو ا  پرو  غا  سلسلہ  مانہہ

  سويرے  آلو ريجنل ڈوگری  نيوز  بوليٹن  گا  وقت  مانہہ  ايک  ماه  واسطے  ،  اتار  تيں  علاوه  تبديلی  کی  گئی ہے ۔  يوه  بوليٹن
منٹ  ور  نشر  کيو  جے    45بج غے 9منٹ  ور  نشر  کيو  جے  ،  ليکن  ہنُ  يوه سويرے  20بج  غے 9عام  طور  ور  سويرے 

يجنل  ڈوگری  نيوز  بلٹين  اپنا   توڑی  جاری  رے  غو۔تے،  اتار  آلے تہاڑے  يوه  سويرے  آلو  ر 2026اکتوبر  17۔يوه  نوو  وقت
منٹ  ور  نشر  وے  غو۔سامعين  تيں  گزارش  ہے  کہ  وه  بوليٹن  گا  نوا  وقت  نانہہ    20بج  غے 9معمول  غا  وقت  ور  سويرے

نوٹ  کرليں۔    
********************* 

NEWS READ  BY  MOHD  ASIF  LODHI 
NEWS READ  BY  NUSRAT 
NEWS EDITOR  ABHILASHA  SHARMA 
DEO  NUSRAT 
SKILLED  RAJAT 
TECH  ASST AHSAN 


